
Ed. 587. Frumvarp til laga [286. mál]
um breytingu á hafnalögum, nr. 6928. maí 1984.

(Lagt fyrir Alþingi á 110. löggjafarþingi 1987-88.)

1. gr.
2. mgr. 3. gr. orðist svo:
Hafnaráð skal vera ráðgefandi um framkvæmdaáætlanir fyrir einstök ár og til lengri

tíma, svo og um fjármál hafnanna.

2. gr.
5. mgr. 12. gr. orðist svo:
Vörugjald af vörum sem umskipað er, lest aðar eru eða losaðar utan löggiltra

hafnarsvæða, þar á meðal af sjávarafla, skal ríkissjóður innheimta í samræmi við gjaldskrá
næstu hafnar og skal gjaldið renna í Hafnabótasjóð. Ákvæði þetta nær þó ekki til skipa undir
30 brúttórúmlestum að stærð þegar um sjávarafla er að ræða.

3. gr.
13. gr. orðist svo:
Eigandi hafnar skal, að fengnum tillögum hafnarstjórnar, gefa út og birta gjaldská skv.

ll. gr. Skal gjaldskráin við það miðuð að tekjur viðkomandi hafnarsjóðs standi almennt
undir rekstri og hæfilegu fjármagni til nýbygginga.

4. gr.
Lög þessi taka gildi 1. ágúst 1988.

Athugasemdir við lagafrumvarp þetta.

Í núgildandi hafnalögum er skýrt kveðið á um það að eigendur hafnanna séu sveitar-
eða sýslufélög annaðhvort ein sér eða sem sameigendur. Rekstur hafnanna og viðhald er því
algjörlega í þeirra höndum. Svo er og um ákvörðun um framkvæmdir nema að því leyti sem
ríkið hefur áhrif á þær gegnum fjárveitingar.

Nú liggur fyrir Alþingi frumvarp til laga um verkaskiptingu ríkis og sveitarfélaga þar
sem ýmis verkefni eru færð til sveitarfélaganna. Með tilvísun til þess, svo og þess sem hér að
framan er sagt um eigendur hafnanna, þykir eðlilegt að ákvörðun um gjaldskrá sé í þeirra
höndum og því er þetta frumvarp flutt.

Athugasemdir við einstakar greinar frumvarpsins.
Um 1. gr.

Felldur er niður síðasti hluti 2. mgr. 3. gr. gildandi laga þar sem segir að hafnaráð skuli
vera ráðgefandi um gjaldskrárbreytingar.

Um 2. gr.
Orðalagi 5. mgr. 12. gr. er breytt þannig að í stað þess að vörugjald skv. greininni er

miðað við "almenna gjaldskrá skv. 13. gr. er talað um "gjaldskrá næstu hafnar".



Um 3. gr.
Í gildandi lögum eru ýmis gjöld til hafnanna ákveðin af eigendum þeirra, svo sem

hafnsögugjöld, leiga fyrir afnot mannvirkja eða tækja hafnarinnar og lóðargjöld.
Með greininni, eins og hún er hér orðuð, fá hafnaryfirvöld á hverjum stað fullt

ákvörðunarvald um gjaldskrá.

Um 4. gr.
Þar sem ný hafnagjaldskrá tók gildi 1. febrúar 1988 er eðlilegt að nokkur tími líði þar til

lögin taka gildi og er hér miðað við 1. ágúst.


